
Demokratét mbajné kontrollin e Senatit

UASHINGTON, 13  NENTOR -
Demokratét do ta mbajné
kontrollin e Senatit amerikan pas
fitores né shtetin e Nevadés.

Senatorja Chatherine Cortez
Mastro ka mposhtur né Nevada

kundérkandidatin e saj
republikan, Adam Laxalt, i cili
ishte mbéshtetur nga ish-
presidenti Donald Trump.

Kéto jané rezultatet mé té mira té
Partisé Demokratike né zgjedhjet
e mesmandatit né 20 vjetét e
fundit.

Presidenti amerikan Joe Biden tha
se éshté jashtézakonisht i
kénaqur me rezultatin, duke
shtuar se éshté koha pér
republikanét té vendosin “se kush
jané”.

Lideri i demokratéve né Senat,
Chuck Schumer, tha se rezultati
tregoi se populli amerikan ka
refuzuar até qé ai e quajti “retoriké
té dhunshme” té Partisé
Republikane.

Vetem né Xhorxhia do té
zhvillohet raundi i balotazhit né
dhjetor. Né rast se dy partité do té
kené numér té njéjté té uléseve né
Senat, atéheré nénpresidentja
amerikane, Kamala Harris, do ta
keté votén gé do té vendosé.
Republikanét mund ta marrin
kontrollin e Dhomés sé
Pérfagésuesve teksa ende po
numérohen votat pér zgjedhjet e
mesmandatit q¢ u mbajtén té
martén.

Nése republikanét fitojné né

Dhomén e Pérfagésuesve, ata
mund ta pengojné agjendén e
Bidenit. “Nuk jam i befasuar nga
rezultati. Jam jashtézakonisht i
kénaqur. Mendoj se rezultati
zgjedhor reflekton kualitetin e
kandidatéve tané”, deklaroi
Bideni né Kamboxhia.

Schumer tha se shteti ka “treguar
se ne besojmé né demokraciné
toné dhe se rrénjét jané té forta
dhe do t'ia dalim pér aq kohé sa
ne luftojmé pér té”.

Cortez Mastro ishte né garé té
ngushté me Adam Laxalt.
Ish-presidenti amerikan, Donald
Trump, qé ka insistuar né ményré
té pabazuar se ka fituar zgjedhjet
presidenciale té vitit 2020, ka béré
pretendime té ngjashme edhe pér

zgjedhjet e mesmandatit.

Trumpi pritet t€ njoftojé se do té
garojé sérish pér president mé
2024.

Ky rezultat éshté njé goditje e
madhe pér republikanét, gé po
prisnin té korrnin fitore ndaj

presidentit Biden.
Pérderisa republikanét vazhdojné
té jené favorité pér ta marré

partisé sé

kontrollin e Dhomés sé
Pérfagésuesve, demokratét e
Bidenit kané dalé mé miré né
zgjedhje sesa prite;j.

Netanyahu mandatohet pér formimin
e geverisé sé re izraelite

JERUSALEM, 13 NENTOR - Ish-
kryeministri i Izraelit, Benjamin
Netanyahu, ka siguruar
mandatin pér ta formuar
geveriné e re, duke i hapur rrugé
rikthimit té tij né udhéhegjen e
shtetit.

Ekzekutivi i ri pritet té jeté
administrata mé e djathté qé
Izraeli ka pasur ndonjéheré.

Pas njé krize té paprecedenté
politike né Izrael, shtet ku né mé
pak se katér vjet jané mbajtur
pesé palé zgjedhje, votimet e 1
néntorit i dhané Netanyahut dhe
aleancés sé tij té ekstremit té
djathté njé shumicé té qarté né
Parlamentin prej 120 ulésesh.
“Kam vendosur gé tjua jap ju,
Benjamin Netanyahu, detyrén
pér formimin e qeverisé”, tha
presidenti izraelit Isaac Herzog
gjaté ceremonisé té mbajtur né

Jerusalem mé 13 néntor.

Duke pranuar mandatin,
Netanyahu, 73 vjeg, u zotua se do
té shérbejé pér té gjithé izraelitét,
“pér ata gé na votuan dhe ata qé
sna votuan. Kjo  éshté
pérgjegjésia ime”.

Netanyahu, gé po pérballet né
gjyq me akuza pér korrupsion,
tani do té keté 28 dité pér ta
formuar koalicionin geverisés me
aleatét e tij - dy parti ultra-
ortodokse hebreje dhe njé
aleancé né rritje e ekstremit té
djathté e quajtur Zionizmi Fetar.

Herzog theksoi se &shté i
vetédijshém qé Netanyahu po
pérballet me drejtésiné. “E di
faktin gé ka procedura ligjore qé
po vazhdojné ndaj zotit
Netanyahu né Gjykatén e Qarkut
té Jerusalemit”, tha ai. Por, ai tha se
precedentét e fundit e kané béré

té garté qé Netanyahu mund té
shérbejé si kryeministér dhe té
pérballet me organet e drejtésisé.
Netanyahu pritet gé té njoftojé sé
shpejti pér formimin e koalicionit
geverisés.

Itamar Ben-Gvir dhe Bezalel
Smotrich, bashkudhéheqés té
bllokut té Zionizmit Fetar,
publikisht kané kérkuar té
udhéheqin dy ministri kyce, até té
Sigurisé Publike dhe Mbrojtjes.
Kjo kérkesé vjen né kohén e
dhunés midis Izraelit dhe
palestinezéve.

Gjaté mandateve té kaluara té
Netanyahut né krye té geverisé
izraelite ka kolapsuar procesi i
bisedimeve té pages né Lindjen e
Mesme dhe jané zgjeruar
ndértimet e vendbanimeve
izraelite né Bregun e pushtuar
Peréndimor.

Rimarrja e Hersonit, “historike’” pér Ukrainén,
por Kievi pérballet me rreziqe té reja

Kiev, 13 NENTOR - Presidenti
ukrainas Volodymyr Zelensky e
ka pérshkruar rikthimin e forcave
té tij né qytetin juglindor té
Hersonit si “dité historike”, por
zyrtarét kané paralajmeéruar se do
té keté pérpjekje té véshtira né té
ardhmen, edhe pse liderét e
instaluar nga Rusia mé né lindje
té Ukrainés kané sinjalizuar pér
njé térhegje té re té forcave ruse.
“Sot eshté dité historike. Ne po
kthehemi né Herson”, tha
Zelensky gjaté njé adresimi né
orét e vona té 12 néntorit. Ai shtoi
se “mbrojtésit tané jané né
periferi té qytetit”, ndérkaq
“njésité speciale vecse jané né
qytet”. “Banorét e Hersonit kané
gené né pritje pér kété”, tha ai.
“Ata kurré nuk e braktisén

Ukrainén. Shpresa pér Ukrainén
éshté gjithmoné e justifikuar dhe
Ukraina do té marré até qé i
takon”.

Zelensky i pérshkroi si “ferr”
betejat né rajonin lindor ukrainas
té Donjeckut.

Atje, si¢ sugjerojné raportimet,
forcat ruse dhe ato pro-Moskés
thuhet se po vazhdojné luftimet e
ashpra pér t'i mbajtur territoret
nén kontroll.

Shtabi i Pérgjithshém i Ukrainés
tha se forcat e tij kané
neutralizuar afér 650 trupa ruse
meé 12 néntor, por ky pretendim
nuk mund té konfirmohet né
meényré té pavarur. Megjithaté, ky
pretendim Ié té kuptohet se Kievi
po vazhdon me vetébesim
kundérofensivén pér ta marré

territorin e pushtuar nga forcat
ruse.

Njoftimi i zyrtaréve rusé, se forcat
e tyre po térhigen nga Dnjepér,
lumé qé gjendet né rajonin e
Hersonit, u pa si sukses i madh i
kundérofensivés ukrainase né jug
té vendit.

Shtetet e Bashkuara e kané
cilésuar térhegjen e Rusisé nga
Hersoni si “fitore té
jashtézakonshme” pér Ukrainén.
Sekretari britanik i Mbrojtjes, Ben
Wallace, parashikoi se “déshtimi
strategjik” i Moskés né Herson do
té ndjellé médyshje né mesin e
publikut rus lidhur me luftén né
Ukraing.

Autoritetet ukrainase thané se
kané “stabilizuar” zonén, teksa po
pérballen me detyrén e véshtiré

né Herson pér t'i caktivizuar
bombat dhe pér té siguruar ujé
dhe rrymé dhe nevojat bazé pér
qytetarét. “Para se té largoheshin

nga Hersoni, pushtuesit
shkatérruan té gjithé
infrastrukturén kritike:

komunikimet, ujin, ngrohjen dhe

rrymén’, tha Zeleneksy.

Njé tjetér shenjé e presionit
ukrainas ndaj forcave pushtuese
éshté se administrata e instaluar
nga Rusia né garkun Hahovka, né
lindje té& Novaja Herson, tha se po
largon stafin “né njé territor mé té
sigurt”.

Nderohen ushtaret e Mbretérise sé Bashkuar qé
humbén jetén né Kosove

PRISHTINE, 13 NENTOR -
Kryetari i Kuvendit té
Republikés sé Kosoveés, Glauk
Konjufca, béri homazhe dhe
vendosi lule te memoriali
kushtuar ushtaréve té
Mbretérisé sé Bashkuar, té
cilet humbén jetén gjaté

shérbimit té tyre né kuadér té

forcave pageruajtése té
NATO-s né Kosové. Neé
ceremoniné e Dités sé

Pérkujtimit t& Mbretérisé sé
Bashkuar, té organizuar nga
Ambasada e Mbretérisé sé
Bashkuar né Prishting,

krahas  kryetarit Glauk
Konjufca dhe ambasadorit
Nicholas Abbott, morén
pjesé dhe pérfagésues té tjeré
té institucioneve shtetérore,
drejtues té FSK-sé, KFOR-it e
t€é misioneve t€ tjera né
Kosové.

Né Mitrovicé té Veriut shfagen grafite pér
“rezistencé’” ndaj vendimit pér targat

MirrovICE, 13 NENTOR - Né
Mitrovicén e Veriu té dielén u
shfaq njé mesazh i ri nga e
ashtuquajtura “Brigada Veri”,
pérmes té cilit u bé thirrje pér
"rezistencé" nga 21 néntori, kur
Qeveria e Kosovés ka théné se do
ta nisé gjobitjen e shoferéve qé
kané targa té léshuara nga Serbia.
“Qé nga 21 néntori éshté detyré e
té gjithéve té rezistojné né ¢do
hap! Brigada Veri”, thuhet né
grafitet qé jané shfaqur né
Mitrovicé té Veriut.

Grafitet me ngjyré té kuqge, té
kaltér dhe té bardhé u pané né
gendér té Mitrovicés sé Veriut -
komuné e banuar me shumicé
serbe gé gjendet né veri té

Kosovés - prané monumentit té
Car Llazarit, sheshit kryesor té
qytetit dhe né rrugén Krajl Petra.
Fotografité e kétyre grafiteve jané
publikuar edhe né fagen né
“Instagram” té titulluar “Jo
dorézim, KM mbetet”.

Kjo nuk éshté hera e paré qé né
Mitrovicé té Veriut shfagen
grafite. Né gusht, né rrugét e kétij
gyteti, u shfaq grafiti me
mbishkrimin: “Mos u shqgetésoni,
ne jemi kétu. Po ju presim,
Brigada e Veriut”.

Dallimi mes grafiteve té gushtit
dhe té 13 néntorit éshté se né
mesazhe &shté nénshkruar
“Brigada Veri” dhe jo si¢ ishte mé
herét “Brigada e Veriut”.

Qeveria e Kosovés nga 1 néntori
ka nisur zbatimin e planit té saj
prej tri fazash pér riregjistrimin e
makinave qé kané targa té
léshuara nga Serbia. Kryesisht
béhet fjalée pér targat KM,
akronim serb pér Mitrovicé e
Kosovés.

Plani i geverisé éshté qé té gjitha
makinat me targa serbe té
konvertohen né targa RKS -
Republika e Kosovés deri mé 21
prill té vitit 2023.

Faza e paré parasheh léshimin e
qgortimeve pér drejtuesit e
automjeteve me targa serbe. Faza
e dyté nis mé 21 néntor dhe
parasheh gjobé prej 150 eurosh
pér kéta shoferé. Faza e treté

pérfshin pérdorimin e targave
provuese, ndérkaq pas 21 prillit,
Qeveria e Kosovés ka théné se do
té lejohen té qarkullojné vetém
makinat me targa RKS.

Neé shenjé pakénagésie lidhur me
vendimin e Qeverisé sé Kosovés,
serbét jané larguar nga
institucionet e Kosovés né katér
komunat né veri: Mitrovicé e
Veriut, Leposaviqg, Zubin Potok
dhe Zvecan.

Por, pavarésisht prej largimeve té
serbéve nga institucionet - nga
policia, gjykatat, prokuroria,
Kuvendi, geveria dhe
institucionet e tjera - kryeministri
i Kosovés, Albin Kurti, deklaroi mé
7 néntor se puna e institucioneve

té Kosovés né veri po vazhdon.
Kurti tha se ditét e fundit jané
shtuar kércénimet dhe pérpjekjet
e Serbisé dhe presidentit té saj,
Aleksandar Vugiq, pér ta
destabilizuar situatén né Kosové,
duke shtuar se kércénimet ndaj
qytetaréve po béhen “pér té
mbijellé friké dhe panik”.

Qé nga 5 néntori, kur serbét nisén
largimin nga institucionet e
Kosovés, né veri nuk shihen
policé né rrugé, pérve¢ makinave
té patrullimit qé heré pas here
shihen népér gytet.

Besohet se né veri té Kosovés jané
afér 10 000 makina me targa serbe
té cilat Kosova i konsideron
ilegale.

Ambasadori francez viziton memorialin “Adem Jashari”: S’éshté

PRISHTINE, 13 NENTOR -
Ambasadori i Francés né
Kosové, Olivier Guerot,
ka vizituar Kompleksin
Memorial “Adem
Jashari” né Prekaz. Ai ka
théné se s’éshté koha t’i
léné tensionet té rriten.

Gueroti ka theksuar se
éshté i prekur nga
madhéshtia e memorialit
“Adem Jashari”. “Isha dje
né memorialin e Adem
Jasharit dhe rreth 60 té
aférmve qé u vrané né
vitin 1998. I prekur

thellé nga madhéshtia e
kétij vendi dhe nga
gjurmeét e dhunés
brutale. 25 vjet mé vongé,
nuk éshté koha pér t’i
léné tensionet té rriten”,
ka shkruar Gueroti né
“Twitter”.

." P

koha té rriten tensionet

Gjashteé té vraré dhe dhjetéra
té plagosur né njé sulm né Turqi

Té paktén gjashté persona u vrané dhe mbi 81 u
lénduan pas njé shpérthimi qé ndodhi té dielén né
Stamboll. Presidenti i Turqisé, Rexhep Tajip
Erdogan, tha se ky mund té jeté sulm “terrorist”
dhe shtoi se kegbérésit do té pérballen me
drejtésiné. Shpérthimi i 13 néntorit qé, sipas
Erdoganit, u shkaktua nga njé bombé, ndodhi né
njé rrugé té frekuentuar té Stambollit

STAMBOLL, 13 NENTOR - Té paktén
gjashté persona jané vraré dhe 81
jané lénduar nga shpérthimi né
njé zoné té frekuentuar né gendér
té Stambollit, thané autoritetet
turke mé 13 néntor. Sulmi ndodhi
né orén 16:20, sipas kohés lokale,
né njé rrugé né zonén e Sheshit
Taksim, tha guvernatori i
Stambollit, Ali Yerlikaya.
Zévendéspresidenti i Turqisé,
Fuat Oktay, tha se besohet se
shpérthimi éshté sulm terrorist, i
kryer nga njé grua.

Ndérkaq, presidenti i Turqisé,
Rexhep Tajip Erdogan, tha se
kegbérésit do té ndéshkohen.
Duke folur né njé konferencé pér
medie né Stamboll, Erdogani e
dénoi sulmin “e poshtér” dhe tha
se kétij sulmi po i “vjen era terror”.
“Mund té jem gabim nése e them
se jam i sigurt se ky éshté terror
por, sipas shenjave té para..., ka
njé eré terrori né kété ngjarje”, tha
Erdogani né konferencén pér
medie. "Pérpjekja pér ta sunduar
Turginé dhe popullin e Turqgisé

pérmes terrorizmit nuk do té jeté
e mundur té arrihet as sot, as
nesér", shtoi ai.

Sipas liderit turk, katér persona
vdigén né vendin e ngjarjes dhe
dy jané té shtriré né spital. Né
vendin ku ndodhi shpérthimi ka
dyqgane dhe restorante dhe né
momentin e sulmit shumé
persona ishin né até rrugg.

Njé grua, gé ishte né njé dyqan né
rrugén Istiklal, tha se pas
shpérthimit kishte kaos.

“Kam paré njeréz té plagosur qé
rrokulliseshin né rrugé”, tha ajo
pér BBC.

“Njerézit filluan té vraponin né
panik... Ka pasur tym té zi.
Zhurma ishte e forté, pothuajse
shurdhuese”, tha njé tjetér
déshmitar, Cemal Denizci, pér
agjenciné AFP.

Rruga Istiklal, ku ndodhi sulmi,
edhe mé herét kishte gené cak i
sulmeve vetévrasése me bomba
mé 2016.

Sipas agjencisé shtetérore té
lajmeve “Anadolu”, pesé

prokuroré jané caktuar qé ta
hetojné kété ngjarje.

Zona ku ndodhi shpérthimi éshté
evakuuar.

Pas shpérthimit né Stamboll,
Ambasada e Kosovés né Ankara
ka véné né dispozicion njé numér
kontaktues emergjent  té
Konsullatés né Stamboll pér
qytetarét e Kosovés qé gjenden né
shtetin  turk.  “Pérfaqésité
diplomatike té Republikés sé
Kosovés né Turqgi jané né
komunikim t& ngushté me
autoritetet vendore turke lidhur

me zhvillimet e fundit”, thuhet né
njoftim.

Ndérkaq, vézhguesi i medieve né
Turqi ka ndaluar pérkohésisht
raportimet e medieve pér
shpérthimin, qé do té thoté se
transmetuesit nuk mund té
shfagin video té momentit té
shpérthimit apo edhe té
momenteve pasuese. Bordi
Suprem i Radios dhe Televizionit
kishte vendosur ndalesa té tilla
edhe né té kaluarén pas sulmeve
apo edhe pér disa c¢éshtje
politike.

Turqia ishte goditur nga njé seri
bombardimesh vdekjeprurése
edhe mé 2015 dhe 2017,
pérgjegjésiné e té cilave e kishin
marré grupi militant Shteti
Islamik dhe militantét kurdé. Nga
ato sulme jané vraré mbi 500
civilé dhe personel i sigurisé.
Turgia pér njé kohé té gjaté lufton
kundér militantéve kurdé - apo
Partisé sé Punétoréve té
Kurdistanit, qé njihet si
organizaté terroriste nga Turqia,
Shtetet e Bashkuara dhe
Bashkimi Evropian.

Propozimi i ri pér liberalizimin
hyn né fuqgi jo mé voné se né dhjetor 2023

PRISHTINE, 13 NENTOR - Presidenca
ceke e Bashkimit Evropian ka
hartuar njé vendim té ri pér

liberalizimin e vizave pér
Kosovén, ku thuhet se nisja e
zbatimit té liberalizimit té vizave
do té ndodhé né té njéjtén kohé
me até té sistemit ETIAS, por jo
meé voné se 1 dhjetori i vitit 2023.
Vendimi i ri, né té cilin ka pasur
gasje “Radio Evropa e Liré”, éshté
formalizuar pas takimit té
pérfagésuesve té vendeve
anétare té Bashkimit Evropian né
grupin punues pér vizat né
Késhillin e BE-sé, takim qé u
mbajt té enjten.

Ky propozim éshté njé
kompromis mes kérkesés sé
Francés qé hyrja né fuqi té lidhet
me funksionalizimin e Sistemit
Evropian té Informimit dhe
Autorizimit té¢  Udhétimit
(ETIAS), edhe pse shumica e
shteteve anétare kané kérkuar qé
kéto dy tema té mos lidhen, ose
sé paku té keté njé daté té preré
se kur qytetarét e Kosovés do té
mund té udhétojné pa viza né
zonén Shengen. “Heqja e vizave
do té vlejé vetém pér bartésit e
pasaportave biometrike té
léshuara né pérputhje me
standardet e  Organizatés
Ndérkombétare té Aviacionit
Civil [ICAO] dhe nuk do té
zbatohet deri né nisjen efektive
té operimit té ETIAS, por né ¢do
rast jo mé voné se 1 dhjetori i vitit
2023”, thuhet né draftin e fundit
té tekstit té propozimit nga

Presidenca ¢eke dhe Késhilli i
BE-sé sa i pérket liberalizimit té
vizave pér Kosovén.

Sipas diplomatéve té BE-sé&, kjo
do té thoté se liberalizimi mund
té nisé mé 1 néntor 2023 né rast
se né até daté nis edhe
funksionimi i ETIAS-it. Por, nése
ky sistem nuk do té jeté i
gatshém apo nuk do té nisé qé té
zbatohet, atéheré liberalizimi i
vizave gjithsesi do té nisé mé sé
voni mé 1 dhjetor té vitit 2023.
Diplomatét e BE-sé& e
konsiderojné kété gjé si té
réndésishme pér Kosovén pasi
né kété ményré, sipas tyre,
shmanget mundésia qé Kosova
té presé pér liberalizim né rast té
moshyrjes né fuqi té ETIAS-it.
Funksionalizimi i kétij sistemi
éshteé shtyré disa heré edhe pse ai
teknikisht ka gqené gati. Afatiirii
nisjes sé zbatimit té ETIAS-it
éshté 1 néntori i vitit 2023, por
nuk ka garanci se kjo né té
vérteté do té ndodhé.

Tani propozimi cek éshté né té
ashtuquajturén “proceduré té
heshtur” né grupin punues pér
vizat né Késhillin e BE-sé. Nése
asnjé vend nuk do té keté vérejtje
deri mé 16 néntor, atéheré
vendimi do té kalojé pér miratim
né nivel mé té larte, até té
ambasadoréve té shteteve
anétare né trupin e quajtur
Coreper. Né kété trup céshtja e
vizave mund té vihet né rend dite
meé 23 néntor. Nése kalon né kété
trup, atéheré céshtja mund té

dérgohet pér negociata né
Parlamentin Evropian.

Synimi éshté qé deri né fund té
vitit té merret njé vendim pér
liberalizimin e vizave dhe té
caktohet data e hyrjes né fuqi sé
bashku me ETIAS-in, apo mé sé
voni deri mé 1 dhjetor té vitit
2023.

Liberalizimi i vizave né kété rast
do té paraqitej si njé prej
sukseseve mé té médha té BE-sé
né raport me zgjerimin dhe me
rajonin e Ballkanit Peréndimor,
dhe kjo c¢éshtje mund té
pérfshihet edhe né deklaratén e
pérbashkét qé do té mund té
miratohej né samitin BE-
Ballkani Peréndimor gqé do té
mbahet mé 6 dhjetor né Tirané té
Shqipérisé.

Né propozimin e fundit té
Presidencés c¢eke kané mbetur
edhe kérkesat ndaj Kosovés qé
deri né nisjen e liberalizimit té
vizave, té pérshtaté politikat e
vizave me ato té BE-sé dhe té
béjé marréveshje apo aranzhime
pér riatdhesim me ato shtete té
BE-sé me té cilat nuk ka
marréveshje té tilla. “Pa
paragjykuar  géndrimet e
shteteve anétare ndaj statusit té
Kosovés, né periudhén deri né
nisjen efektive té liberalizimit té
vizave dhe ku éshté e vlefshme,
Kosova duhet té synojé t’i
pérmbyllé marréveshjet apo
aranzhimet pér riatdhesim me
shtetet anétare me té cilat ende
nuk ka marréveshje té tilla dhe t'i

pérmbushé obligimet e saj nga

kéto marréveshje apo
aranzhime”, thuhet né
propozim.

NEé versionin e méhershém ishin
pérmendur vetém
“marréveshjet”, por tani né tekst
éshte  futur edhe termi

“aranzhime”. Kjo éshté béré qé
Kosova dhe shtetet gqé nuk
njohin pavarésiné e saj t¢é mund
té béjné “aranzhime” pér kéte
céshtje, nése kéto shtete nuk
duan té arrijné marréveshje
formale ndérshtetérore.

Né tekst thuhet, po ashtu, se
Kosova ka Dbéré pérparim
domethénés né té gjitha blloget
e udhérréfyesit pér vizat, sikurse
siguriné e dokumenteve,
menaxhimin e kufijve dhe
migrimit, pérfshiré edhe azilin,
rendin publik dhe siguring, si
dhe né céshtjen e té drejtave
themelore qé lidhen me liriné e
lévizjes. “Pér ta siguruar
menaxhimin e miré té
migracionit dhe sigurisé, Kosova
duhet té synojé gé ta pérshtaté
mé tutje politikén e saj té vizave
me até té Bashkimit Evropian”,
thuhet né dokument.

Vendet anétare té BE-sé¢ né
takimin e fundit té grupit punues
pér vizat kishin pérafruar
géndrimet rreth njé kompromisi
por, si¢c kishte komunikuar
Presidenca c¢eke, nuk kishin
arritur konsensus.

NEé grupin punues pér vizat ishin
zhvilluar dy diskutime pér

céshtjen e liberalizimit té vizave
pér Kosovén.

Diskutimi i paré ishte zhvilluar
mé 13 tetor dhe atéheré shumica
e madhe e vendeve kishin
mbéshtetur liberalizimin e
vizave, asnjé nuk ishte shprehur
kundér, por Franca kishte
kérkuar gqé hyrja né fuqi e
liberalizimit té vizave té lidhet
me hyrjen né fuqi té ETIAS-it.
Diskutimi i dyté né té njéjtin
grup punues ishte mbajtur mé
10 néntor. Né kété diskutim,
sipas burimeve té BE-sé, té gjitha
vendet kishin shprehur
interesim qé t&€ mos keté vonesa
né miratimin e vendimit pér
liberalizimin e vizave pér
Kosovén.

Tani besohet se kompromisi pér
té cilin kané réné dakord né
takimin e fundit do té
mundésojé qé vendimi té
miratohet sa mé shpejt,
megjithése hyrja e tij né fuqi do
té caktohet pér datén 1 néntor té
vitit 2023 bashké me sistemin
ETIAS, apo né cdo rast mé 1
dhjetor. Por, gjithmoné ekziston
mundésia gé ndonjé shtet té keté
vérejtie dhe té shtyhet pérséri
miratimi i vendimit.

MEeé 2018 Komisioni Evropian ka
konfirmuar se Kosova i ka
pérmbushur té gjitha kushtet e
kérkuara pér lévizjen e liré, por
disa udhéheqgés individualé té

bllokut kané shprehur
vazhdimisht rezerva pér 1évizjen
e liré té kosovaréve.

Krasniqi javén e ardhshme né Uashington dhe Bruksel

PRISHTINE, 13 NENTOR -
Kryetari i Partisé
Demokratike té Kosoves,
Memli Krasniqi, ka njoftuar
se do té udhétojé pér vizité
zyrtare né Uashington e

Bruksel. Ai gjaté javés sé
ardhshme do té keté takime
me zyrtaré té @ larté
amerikané dhe evropiané.

Lideri i opozités ka théné se
situata aktuale, sfidat dhe

rrugét tona pérpara, do té
jené tema té diskutimeve né
dy kryegendrat e globit.
“Kohét e veshtira kérkojné
bashképunim me partnerét e
vértete, té besueshém dhe

strategjiké. Me miq té cilét ia
duan té mirén Kosovés,
popullit toné dhe gé mbajné
gjithmoné dyert hapur pér
ne”, shkroi Krasniqi né
"Facebook".

an

Instituti GAP kérkon miratimin e pagés sé re

EPOKA

ERE | Faton DERMAKU

PRISHTINE, 13 NENTOR -
Instituti pér Studime té
Avancuara GAP ka théné se
rritja e ndjeshme e cmimeve
po e réndon miréqgenien e
familjeve né Kosové, derisa
sfidues do té jeté edhe
furnizimi me energji
elektrike né muajt né vijim.

GAP me ané té njé raporti ka
kérkuar miratimin e Ligjit té
ri té Pagés Minimale dhe
hegjen e tatimit pér gazin
dhe peletin. “Krahas masave
aktuale té geverisé, éshté e
duhur gé té miratohet paga e
re minimale e cila do té
ndikonte te rreth 106 mijé
punonjés té sektorit privat.

Po ashtu, ta konsiderojé
lirimin nga obligimet
tatimore pér gazin dhe

peletin, ¢mimet e té cilave
parashihet té kontrollohen
pérmes ligjit té ri”, ka
theksuar GAP né raportin “Si
ndikon né inflacion kontrolli
i gmimeve té produkteve?”.

Po ashtu, aty thuhet se nése

problemi me inflacionin
shndérrohet né problem
afatgjate, politika e

kontrollit té ¢mimeve mund
t'i démtojé sektorét e
ndikuar. “Nése problemi me
inflacionin shndérrohet né
problem afatgjaté, politika e
kontrollit té ¢cmimeve mund
t'i démtojé sektorét e
ndikuar, si¢ tregojné gjetjet
nga vendet e tjera té cilat

i . ~

kané aplikuar masa té
ngjashme. Me Ligjin e
miratuar nga Kuvendi do té
preken sektoré qé sé bashku
kané qarkulluar mbi 1.1
miliard euro né vitin 2021

apo sa 15 pér qind e
Prodhimit té Brendshém
Bruto pér até vit. Praktikat e
vendeve té tjera tregojné qé
kontrolli i c¢mimeve si
instrument pér uljen e

minimale dhe hegjen e tatimit pér gazin e peletin

inflacionit éshté joefektiv,
meqé pas heqgjes sé
kufizimeve c¢mimet kané
tendencé té rriten
menjéheré”, thuhet né
raport, duke theksuar se
aplikimi i formave té tjera té
ndihmés ndaj qytetaréve, qé
kryesisht parashohin uljen e
normave tatimore ose
heqjen e TVSh-sé dhe
akcizés pér disa produkte,
mund té keté ndikim
buxhetor nga 205 deri 246
milioné euro né gjashté
muaj apo rreth 455 milioné
euro né vit. “Ndér problemet
kryesore me politika té tilla
mbetet targetimi joadekuat
si dhe ndikimi né rritjen
artificiale té konsumit”,
pérfundon raporti i GAP-it.

Né Paris, Kurti diskuton pér céshtje energjetike
dhe mjedisore me AFD-né

PRrISHTINE, 13 NENTOR -
Kryeministri i Republikés sé
Kosovés, Albin Kurti, takoi
Cyrille Bellier, drejtor pér
Evropén Lindore, Lindjen e

Mesme dhe Aziné, né
Agjenciné Franceze peér
Zhvillim - AFD (Agence

Francaise de Developpement)
dhe Vladimir Deliry, nga
Ministria pér Evropé dhe
Puné té Jashtme té Francés.
Sipas geverisé, duke biseduar
pér angazhimin e Qeverisé sé
Republikés sé Kosovés pér
zhvillimin socio-ekonomik té
vendit, kryeministri Kurti
theksoi se Kosova éshté
gendér e rajonit t¢ EMENA-s
dhe, krahas pozités
gjeografike dhe stabilitetit
institucional, Kosova ka
potencial té madh né rajon.
“Né takim u bisedua edhe pér
sfidat sociale dhe ekonomike
qé jané specifike pér Kosovén,
duke pérfshiré céshtjet

energjetike dhe mjedisore.
Bellier foli pér objektivat e
AFD-sé né rajon dhe pér
veprime té métejshme pér
adresimin e sfidave specifike
té Kosovés. U bisedua pér
angazhimin e Agjencisé
Franceze pér Zhvillim né
rajonin e Ballkanit
Peréndimor dhe pérpjekjet e
pérbashkéta drejt arritjes sé
Objektivave té Zhvillimit té
Qéndrueshém. Né vecanti u
bisedua pér aktivitetet qé
jané pjesé e Kornizés sé
Investimeve té Ballkanit
Peréndimor kushtuar
investimeve strategjike socio-
ekonomike né rajon né
koordinim me objektivat e
Bashkimit Evropian pér
integrimin e rajonit”, thuhet
né komunikaté.

Takimi né Paris i paraprin njé
vizite té réndésishme té AFD-
s¢ né Kosové javén e
ardhshme.

Adem Salihaj largohet nga politika

FERizA], 13 NENTOR - Ish-
kryetari i Ferizajt, njéherésh
kryetar i Degés sé LDK-sé né
kété komuné, Adem Salihaj,
ka njoftuar se ka dhéné
doréheqgje nga ky subjekt
politik dhe éshté larguar
pérfundimisht nga politika.

Salihaj né "Facebook" ka
shkruar se 18 vjet ka gené né
krye té LDK-sé né Ferizaj.
“Té dashur veprimtaré, sot
kemi ardhur né njé moment
kur uné dua ta pérfundoj
periudhén e angazhimit
partiak dhe té marrin

pérgjegjési gjeneratat e reja,
ta vazhdojné punén dhe
aktivitetin né LDK. Shpresoj
se do té gjenden njeréz qé
do ta vazhdojné vizionin
rugovian dhe frymén e
lirisé,  pavarésisé = dhe
demokracisé, tri shtyllat

kryesore dhe tri vlerat mé té
médha té partisé soné, té
vendosura nga Presidenti
Rugova. Uné déshiroj qé
tash ® tutje t'i
pérkushtohem familjes dhe
shkrimeve”, thuhet né
shkrimin e tij.




AKTUALE |

P
E HENE, 14 NENTOR 2022 T3l

“Super-taksé”’

PRISHTINE, 13 NENTOR - Maringlen
Avdolli, njé fermer nga fshati
Vashtmi i Korgcés - pjesa
juglindore e Shqipérisé - prej
vitesh mbjell me perime gjithé
sipérfagen e tokés qé zotéron -
rreth 15 dynymeé. Sivjet thoté se
ka vendosur ta léré djerré, sepse
puna nuk i shpaguhet. “Jané
shtrenjtuar plehrat kimike, éshté
rritur ¢mimi pér plugimet,
frezimet... farat jané rritur pér 30
% e mé shumé. Pérse ta punoj?
Té mé iké gjithé mundi kot?”,
shprehet 38-vjecari pér “Radion
Evropa e Liré”.

Pér mé tepér, shton ai, edhe
grumbulluesit e marrin me njé
¢mim shume té liré prodhimin e
tij, ashtu si edhe té fermeréve té
tjere.

Si gjetké né boté, inflacioni né
Shqipéri éshté né rritje -
aktualisht mbi 8 pér gind - dhe
¢mimet e gati té gjitha
produkteve jané shtrenjtuar.
Maringleni, baba i dy fémijéve,
thoté se tash e tutje do té punojé
vetém aq sa i nevojitet pér
familjen e tij. Ai nuk éshté i vetmi
fermer gé ka vendosur ta léré
djerré tokén.

Té dhénat e fundit té Institutit té

pér fermerét shgiptaré

gé Iéné tokén djerré

e

Statistikave  té  Shqipérisé
(INSTAT) tregojné se rreth 30 % e
tokés bujqésore né kété vend
nuk punohet.

Nga rreth 2 milioné e 875 mijé
hektaré toké sa ka Shqipéria, 699
mijé  hektaré jané toké
bujqésore.

Nga geveria e vendit kané
paralajméruar se lénia e tokés
djerré nuk do té kalojé pa u
ndéshkuar. “Do té keté super-
taksim té tokés [sé 1éné] djerré”,
ka théné kryeministri Edi Rama,
por pa specifikuar se sa do té jeté
ajo taksé. “U kam keérkuar
deputetéve té ulen bashké me ju
[fermerét] dhe té punojné me
Ministriné e Financave, pér té
véné njé normé ligjore, qé kush
nuk e punon tokén, nuk mund
ta léré até djerré, té rrijé rehat
dhe té thoté: s'ta jap me qira, s'ia
jap kujt ta punojé...”, ka théné
Rama né takimet qé ka zhvilluar
gjaté kétij muaji me fermeré né
Fier dhe Korgé.

Aktualisht taksa e tokés
bujgésore né Shqipéri varion nga
1.800 leké (15 euro) pér hektar né
vit deri né 5.600 leké, varésisht
kategorisg, e cila klasifikohet nga
Ministria e Bujgésisé.

“l falimentuar edhe nése e

punoj, edhe nése nuk e
punoj tokén”

Fermeri nga fshati Vashtmi né
Kor¢é thoté se nuk éshté aspak
dakord me gasjen e
paralajméruar té qeverisé. “Uné
jam i falimentuar edhe nése e
punoj, edhe nése nuk e punoj
tokén”, thoté ai. “Provova ta
punoj dhe vetém sa u sfilitém e
gjithé familja, asgjé nuk fituam.
Tani gé e lé pa mbijell¢, dashkan
té na taksojné, té na gjobisin.
Keq kétej, keq andej”, thoté
Maringleni.

“Super-taksa” nuk éshté zgjidhje
as pér Ervin Resulin, udhéheqgés
i Shoqatés sé Fermeréve né
Shqipéri. Sipas tij, zgjidhja do té
ishte te “stimulimi [i fermeréve]
me skema mbéshtetése”.
Eksperté té késaj fushe pajtohen
se duhet zgjidhur urgjentisht
problemi i tokés sé 1éné djerrg,
po ashtu thoné se zgjidhja nuk
duhet té réndojé mbi fermerét.
“ pérkundrazi, [fermerét]
duhen ndihmuar dhe stimuluar
qé té mos e léné tokén djerré.
Cdo nismé ligjore duhet té

o AR

ndérmerret né konsulté edhe
me fermerét, edhe me eksperté
té fushés”, thoté pér “Radion
Evropa e Liré”, Agim Rrapaj,

udhéheqés i Keéshillit té
Agrobiznesit Shqiptar.

Sipas ekspertit té bujgésisé, Ilir
Pilku, plani i Ramés, pérvegse
nuk &shté zgjidhje, ka edhe
probleme juridike. “Vendosja e
njé ligji té tillé pér taksim té
réndé pér fermerét qé nuk e
punojné dot tokén ose nuk e
japin me gira ka njé problem
juridik. Nése kané paguar
detyrimin pér taksén
bujqgésore... si do t'i taksosh? Por,
edhe pér ato familje fermerésh
gé nuk e paguajné taksén e
tokés, apo pér ata gqé jané né
emigracion, duhet 1éné njé kohé
pér marrjen e vendimit”, thoté
Pilku.

Ai shton se né vend té taksave té
médha pér fermerét, duhen
shikuar mundésité pér punimin
e tokés. “Uné do ta vija theksin te
rritja e prodhimtarisé né
Shqipéri, pér t'i béré produktet
tona mé té konkurrueshme.
Dubhet paré me interes edhe toka
e pashpérndaré, qé éshté toké
apo pyll né inventarin e

Ministrisé sé Bujgésisé. T"u jepet
prioritet té rinjve qé t& mos ikin,
por t'u jepet kjo sipérfaqe e
pandaré”, thoté Pilku. “Té
aplikohet nisma ‘Shqipéria 1
euro’ pér té rinjté, qé ta marrin
tokén [pér 1 euro] dhe té
zhvillojné njé aktivitet”, shton ai,
duke iu referuar njé nisme té
shpalosur vite mé paré, me
géllim nxitjen e  rritjes
ekonomike.

Fermerét e zonave té ndryshme
né Shqipéri kané dalé shpesh né
protesta dhe kané hedhur né
rrugé prodhimet e tyre, duke
théné se nuk u sigurohet treg i
mjaftueshém dhe se
subvencionet e geverisé jané té
pamjaftueshme.

Sa ndihmohen fermerét?

Neé takimet e ditéve té fundit me
fermere, kryeministri i
Shqipérisé, Edi Rama, ka théné
se bujqgésia kété vit éshté
mbéshtetur me fondin mé té
larté ndonjéheré - gati 50
milioné dollaré. Ai, po ashtu, ka
théné se fermeréve u jané dhéné
8 milioné litra nafté pa taksa.
Programet e qgeverisé shqiptare
pér fermeré jané: skema
kombétare, skema pér naftén
dhe skema e njohur si IPARD.
Kéto skema pérfshijné
mbéshtetje financiare pér fara
dhe fidané me 200 000 leké pér
hektar, mbéshtetje pér
kultivimin e biméve mjekésore e
aromatike né vlerén e 60 000
lekéve pér hektar e té tjera.
IPARD, né anén  tjetér,
mundéson pérfitimin e fondeve
pér zhvillim té fermave apo
agrobizneseve, si dhe pér
tregtimin apo pérpunimin e
produkteve bujgésore.

Sipas Organizatés sé Ushqgimit
né Kombet e Bashkuara (FAO),
fermerét shqiptaré marrin
mbéshtetje direkte vetém 3 euro
pér hektar, ndérsa 42 euro
shkojné pér institucionet dhe
entet qé monitorojné bujgésiné.
Sipas  raportit té  késaj
organizate, té publikuar né
gershor té kétij viti, né vendet e
tjera té rajonit té Ballkanit
Peréndimor, pjesa mé e madhe e
fondeve shkojné pér fermerét.

Ministrat e G20-s, fond miliardésh pér pandeminé

PRISHTINE, 13 NENTOR - Ministrat
e Shéndetésisé dhe Financave
té G20-s kané iniciuar njé fond
prej 1.4 miliard dollarésh pér
t'u pérballur me pandeminé e
ardhshme globale para se
liderét e kétij grupi té¢ mblidhen
né samitin né Bali té
Indonezisé. Megjithaté,
presidenti i Indonezisé tha se
ky fond nuk éshte i
mjaftueshém.

Fondi i krijuar nga 24 shtete po
shihet si njé prej rezultateve té
hershme té samitit ku pritet té

arrihet pérparim né samitin e
javés sé ardhshme pér krizén
né Ukraingé. Né samitin né Bali
nuk do té marré pjesé
presidenti rus Vladimir Putin.
Gjaté konferencés pér medie té
dielén u iniciua ky fond nga
presidenti i Indonezisé, Joko
Widodo. Né kété konferencé té
pranishém ishin edhe shefi i
Organizatés Botérore té
Shéndetésisé, Adhanom
Ghebreyesus, dhe presidenti i
Bankés  Botérore, David
Malpass.

“G20 pajtohet té krijojé njé
fond pér pandeminé pér té
parandaluar dhe pér tu
pérgatitur pér pandeming.
Donatorét e G20-s dhe shtetet
joanétare té kétij grupi, por
edhe organizatat filantropike
kané kontribuar né kété fond.
Por, ky fond nuk éshté i
mjaftueshém”, tha Widodo.

Ai tha se kérkohen 31 miliardé
dollaré pér t'u pérballur me
pandeminé e ardhshme
globale. “Ne duhet t'i sigurojmé
komunitetet né pandemi.

Pandemia mé nuk duhet té
marré jeté njerézish dhe ta

shkatérrojé ekonominé
globale”, tha presidenti i
Indonezisé.

Shtetet e Bashkuara kaneé
kontribuar me 450 milioné
dollaré né kété fond, apo
pothuajse njé té tretén e totalit
té shumes.

Murali i Banksyt, né ndértesén e
granaar nga Rusia ‘né Ukrné

Artisti i njohur i grafiteve, Banksy,
ka zbuluar veprén e tij té fundit, té
realizuar né njé ndértesé té
shkatérruar nga granatimet ruse
né Ukraing, raporton BBC,
transmeton Telegrafi.

Banksy postoi njé foto né
Instagram, té késaj vepre: njé
gjiimnaste duke géndruar né duar,
mbi rrénojat né Borodianka.
Muralet brenda dhe rreth
kryeqytetit t& Ukrainés, Kievit,
nxitén spekulimet se artisti
anonim po punon né vendin e
shkatérruar nga lufta.

Neé njé vepér tjetér, qé¢ ende nuk
éshté pranuar zyrtarisht,

pérshkruhet njé burré gé i ngjan

il i Sy

Vladimir Putinit, duke u mundur
né xhudo nga njé fémijé.

Artisti i grafiteve postoi tri imazhe
té muralit té gjimnastes, né
rrénojat e léna nga granatimet
ruse, me mbishkrim qgé thjesht
thoshte: “Borodianka, Ukraing”.
Borodianka ishte njé nga vendet
mé té goditura nga bombardimet
ruse né Ukrainé, menjéheré pas
pushtimit té 24 shkurtit.

Ushtarét rusé pushtuan qytetin — i
vendosur rreth 30 milje (48
kilometra) né veriperéndim té
kryeqytetit té Ukrainés, Kievit — pér
javé té téra né fazén fillestare té
luftés, pérpara se té clirohej
pérfundimisht, né prill, nga

Ukraina.

Vepra e dyté né Borodianka, qé nuk
éshté konfirmuar se éshté nga
Banksy, pérshkruan njé burré gé i
ngjan Vladimir Putinit, duke u
rrokullisur gjaté njé ndeshjeje té
xhudos me njé djalé té ri. Presidenti
rus ka rrip té zi xhudo dhe éshté
admirues i njohur i kétij arti
marcial.

Pasi qyteti éshté rimarré, redaktori
ndérkombétar i BBC News, Jeremy
Bowen - korrespondent veteran i
luftés — tha se shkatérrimi i kryer
nga granatimet ruse né
Borodinaka, ishte mé i keqi gé
kishte paré né Ukrainé né até kohé.
Disa déshmitaré thané se trupat

ruse ndaluan pérpjekjet pér té
nxjerré té mbijetuarit nga
ndértesat e shkatérruara, duke
kércénuar me armé njerézit qé
donin ta bénin kété.

BBC News ka dégjuar gjithashtu
historiné e njé oficeri té policisé
lokale gé humbi gjashté anétaré té
familjes — nénén, babanég, véllain,
gjiyshen, gruan dhe vajzén
njévjecare — né njé sulm té vetém
Ius.

Vepra e treté e artit, qé duket se
éshté pikturuar nga Banksy, tregon
njé gjimnaste ritmike, q¢ mban
zinxhirét né qafé, duke performuar
me fjongo né majé té njé vrime té
hapur né njérén ané té njé

ndértese né Irpin.

Qyteti gé éshté né periferi té Kievit,
ishte vendi i njé masakre famékeqe
té gindra civiléve té vraré nga
trupat pushtuese ruse.

Banksy éshté njé nga artistét mé té
famshém né boté — ndérkohé qé
mbetet plotésisht anonim.

U bé i famshém me né Bristol né
fillim té viteve 1990. Por, me
kalimin e viteve, shembuijt e punés
sé tij jané shfaqur né Paris, Nju-Jork
dhe Park Siti, né Juta

Shpeshheré i pérshkruar si “i
pakapshém” dhe “i fshehté” nga
shtypi, “artisti gueril i rrugés” ka njé
legjion adhuruesish qé pérfshin
edhe té famshém té listés A.

Derbin e xhiros né elité e ka fituar Gjilani né
gérballje me skuadrén e Llapit, derisa golin e

tores e ka shénuar Solomon. Fitoreve kané
realizuar edhe Drita dhe Ballkani né pérballje me
Malishevén, pérkatésisht Ferizajn

EPOKA Veton ZYMBERI

GJILAN, 13 NENTOR - Tri ndeshje té
javés sé 17-t€ né Superligén e
Kosovés né futboll jané zhvilluar
té dielén. Gjilani ka shénuar
fitore t¢ madhe né ndeshjen
derbi ndaj Llapit me rezultat 1-0.
Pjesa e paré e ndeshjes
pérfundoi pa gola, kurse pesé
minuta pasi filloi pjesa e dyté
“Skifterat” kaluan né epérsi me
golin e shénuar nga Theopilus
Solomon. Pas tri pikéve té reja,
Gjilani éshté né vendin e treté
me 27 piké, kurse né anén tjetér

Llapi z& pozitén e shtaté me 19
piké. Edhe skuadra tjetér nga
qyteti i Gjilanit, Drita ka shénuar
fitore né kété xhiro. Kryesuesit e
elitts e kané mposhtur
Malishevén me rezultat 3-1.
Golin e paré né ndeshje e ka
shénuar Besnik Krasniqi, né
minutén e 45, me kété rezultat
pérfundoi pjesa e paré. Né
pjesén e dyté, Malisheva e
barazoi rezultatin me Drilo
Hazrollaj, derisa Ilir Blakgori,
shénoi golin e dyté pér Dritén,
né minutén e 60-té. Shtaté
minuta pa pérfunduar ndeshja,
Ardit Tahiri realizoi golin e treté

dhe té fundit né ndeshje. Drita
pas fitores mbetet né vendin e

paré me 35 piké, derisa
Malisheva renditet né pozitén e
teté me 18 piké. Kampionia né
fuqi, Ballkani ka shénuar fitore
té lehté ndaj Ferizajt, me rezultat
2-0. Golin e paré né ndeshje e ka

shénuar Armend Thaqgi né
minutén e 65-té, derisa golin e
dyté Albion Rrahmani. Ballkani
mbetet né vendin e dyté me 30
piké, derisa Ferizaj éshté né
vendin e fundit me 12 piké. Té
shtunén Prishtina pésoi humbije
nga Drenica né kryeqytet me

SUPERLIGA - JAVA 17

Llapi-Gjilani 0-1
Drita-Malisheva 3
Ballkani-Ferizaj 20
Prishtina-Drenica 0-1
Dukagjini-Trep¢a ‘89 10
Tabela

Piké
1. Drita /4 35
2. Ballkani " 30
3. Gjilani ] i
4. Prishtina 16 23
5. Dukagjini 4 21
6. Drenica 17 20
1. Liapi 16 19
8. Malisheva 17 18
9. Trepca'89 16 18
10. Ferizaj 17 12

rezultat 0-1, derisa Dukagjini e
mposhti me rezultat té njejté
Trepcén '89.

Bashkimi e fiton dramén né Prizren,

PrizreN, 13 NENTOR - Né njé
ndeshje shumeé interesante dhe
dramatike, Bashkimi ka
mundur rivalin lokal, Ponte
Prizrenin me shifrat 80:81
(21:23, 23:21, 27:23, 9:14), né
xhiron e dhjeté té Prince Caffe
Superligés sé Kosovés né
basketboll. Cereku i paré ishte
térésisht i barabarté, ku asnjéra
skuadér nuk arrinte shképutjen
dhe pérfundon 21:23. Lojé e
ngjashme u zhvillua edhe né
periudhén e dyté, ku epérsiné
meé té larté e kishin vendasit,
por vetém deri né shtaté piké,
41:34, por mé pas u kéndellen
Portokallezinjté, derisa pjesa e
paré pérfundoi 44:44. Loja
interesante né Prizren vazhdoi
edhe né pjesén e dyté,
pérkatésisht periodén e tretég,
gé ishte me shumé rikthime, e

ku heré njéra skuadér kalonte
né epérsi e heré tjetra, ndérsa
rezultati né semafor pas 30
minutash ishte 71:67. Dramé u
zhvillua deri né fund, ku Ponte
ishte duke udhéhequr 77:74,
por shtaté piké radhazi nga
mysafirét ishin vendimtare,

ndérsa basketbollistét e Ponte
Prizrenit synuan rikthimin né
fund, por nuk ndodhi dhe
Bashkimi triumfoi 80:81. Te
Ponte Prizreni u dalluan Wayne
Arnold me 17 piké dhe Ivan
Koljeviq me 16, kurse te
Bashkimi mé té mirét ishin

Prishtina triumfon né Gjakové

Faho Alihoxhiq me 19 piké e
teté kércime dhe Prentiss Nixon
me 17 piké e tri kércime. Ponte
Prizreni ka katér fitore e pesé
humbje, kurse Bashkimi ka
katér fitore e gjashté humbje.
Sigal Prishtina shénoi fitore té
réndésishme, duke mundur
Véllaznimin né udhétim 71:79
(14:22, 18:22, 21:11, 18:24), né
xhiron e dhjeté té Prince Caffe
Superligés. Fillimi i ndeshjes i
barabarté, por né 2-3 minutat e
fundit té cerekut té paré,
prishtinasit u shképutén pér té
fituar kété pjese 14:22.
Kryeqytetasit vazhduan me lojé
té miré né periudhén e dyté, ku
e ngritén epérsiné né 17 pike,
19:36, ndérsa skuadrat shkuan
né pushim me rezultat 32:44.
Kugezinjté té pérkrahur nga
tifozét vendas nuk u dorézuan

dhe arritén pérmbysjen e
madhe pér té barazuar shifrat
né 46:46 dhe kaluan né epérsi
53:52, ndérsa rezultati né
semafor pas 30 minutash ishte
53:55. Megjithaté, né dhjeté

minutat e fundit dhe
vendimtaré, basketbollistét
prishtinas  ishin mé té

vémendshém, duke fituar né
fund 71:79. Té Véllaznimi u
dalluan Damonte Dodd me 10
piké e 11 kércime dhe
Emmanuel Omogbo me 17
piké, kurse te Sigal Prishtinas u
dalluan Derrick Wilson me 19
pik, teté kércime e gjashté
asistime dhe Dustin Thomas
me 19 piké e shtaté kércime.
Kugezinjté kané katér fitore e
gjashté humbije, kurse
prishtinasit gjashté fitore e
katér humbije.

Krasnigi publikon listén e Kosovés U19 pér ndeshjet
kualifikuese né Suedi

Prishtinég, 13 néntor -
Pérfagésuesja e Kosovés U19
nga 15 néntori deri mé 23
néntor do té géndrojé né Suedi,
ku do t'i zhvillojé ndeshjet e
fazés ‘Main Round’  pér
kualifikimet e Kampionatit
Evropian. “Dardanét” béjné
pjesé né Grupin 3, ku jané edhe
Ukraina, Qipro dhe Suedia, si
nikogire e turneut kualifikues.
Djelmoshat e drejtuar nga
Ramiz Krasniqi jané
grumbulluar té shtunén dhe
jané duke u stérvitur né Kampin

Nacional né Hajvali, teksa mé 15
néntor do té marrin rrugé pér né
shtetin skandinav. Ndeshjen e
paré, Kosova U19 do ta luajé
kundér Ukrainés, mé 17 néntor,
né orén 13:00 né “Nya Parken
Stadium” né Norrkoping. Mé
pas, mé 20 néntor, né té njéjtin
stadium, Dardanét do té
ballafagohen me Sueding, né
orén 18:30, derisa ndeshjen e
fundit e luajné kundér Qipros,
mé 23 néntor, né orén 18:00 né
“Linkoping Arena Stadium” né
Linkoping.

Lista e futbollistéve

Altin Gjokaj, Laurence Shala,
Gent Rexhepi, Drin Miftari,
Dijon Ajvazi, Ledjan Sahitaj,
Eridon Maloku, Altin Mehaj,
Riad Jashari, Milot Ajeti,
Blerjon Avdimetaj, Igball
Jashari, Etnik Brruti, Rion
Selimi, Arjanit Hasani, Arjol
Bllaca, Arlind Maloku, Andi
Kadriu, Drilon Hazrollaj,
Ermir Rashica.

Republika e Kosovés e
Republika Kosova - Republic of Kosovo
Qeveria —Vlada - Government
Trepga Shogér Aksionare
Trepea Deoni¢arsko Drudtvo / Trepea Joint Stock Company
TREPCA

Duke u bazuar ne Rregulloren pér dhénie me qira te pronés s¢ paluajtshme t& Trep¢és Sh.A. me numér
protokolli 119 date 11.01.2021, divizioni i shitjes dhe girasé me datén 11.11.2022 béné shpallje publike:

NJOFTIM PER DHENE KONTRATES: T-22-07

Qéllimi i ofertés: Dhénie me qira e zyrave ne Terminalin doganore dhe depos né
Industriné baterive.

Kriteret e Dhénies:

Numri i ofertave té pranuara:

Cmimi mé i larté
20(njézet)

ME KONTRATE SHPERBLEHET

Loti 1 Zyre 10 ¢mimi pér m? 11.00 € pa TVSH — NANI Impex

Loti2 Zyre 11 ¢mimi pérm? 11.00 € pa TVSH — ServisShped

Loti3  Zyre 12 ¢mimi pér m? 11.00 € pa TVSH — Mondi Shped

Loti4 Zyre 13 ¢gmimi pér m? 11.00 € pa TVSH — Auto Shped

Loti5 Zyre 14 ¢mimi pér m? 11.00 € pa TVSH — Rahova Shped

Loti 6 Zyre 15 (1/2) ¢gmimi pér m? 11.00 € pa TVSH — Fitimi Shped

Loti 6 Zyre 15 (1/2) ¢gmimi pér m? 11.00 € pa TVSH — Eni Shped

Loti 7 Zyre 16 ¢mimi pér m? 11.00 € pa TVSH — IDEAL SHPED

Loti9 Zyre 18 ¢mimi pér m? 11.00 € pa TVSH — Germova 2

Loti 10 Zyre 19 ¢mimi pér m? 11.00 € pa TVSH — GIMA1

Loti 11 Zyre 20 ¢gmimi pér m? 11.00 € pa TVSH — BKS

Loti 12 Zyre 21 ¢mimi pér m? 11.00 € pa TVSH — Proka

Loti 13 Zyre 22 ¢mimi pér m> 11.00 € pa TVSH - ARS SHPED

Loti 14 Zyre 23 (1/2) ¢gmimi pér m? 11.00 € pa TVSH — Flonja

Loti 14 Zyre 23 (1/2) ¢gmimi pér m? 11.00 € pa TVSH — A shped

Loti 15 Zyre 24 ¢mimi pér m? 11.00 € pa TVSH — Real Shped

Loti 16 Zyre 25 ¢mimi pér m? 11.00 € pa TVSH — Alpha shped

Loti 17 Zyre 26 ¢mimi pér m? 11.00 € pa TVSH — Asllan & Sons

Loti 18 Zyre 27 ¢gmimi pér m? 11.00 € pa TVSH — BOBI FLJ

Loti 21 — depos né Industriné baterive gmimi me TVSH 1,500.00 -NTSH -Dega né Kosové

Kontratat jané paraparé t€ nénshkruhet me datén 16.11.2022 ora 10:00
NJOFTIM PER ANULIM : T-22-07

Lot 8, 19 dhe 20 Anulohen pér shkak té€ mos pranimin té asnjé oferte:
AUTORITETIT KONTRAKTUES (AK)

Emri zyrtaré: Trepga sh.a.

Adresa postare: Parku inustrial

Qyteti: Mitrovicé Kodi postaré: 40000 Shteti: Kosové

Kontakti: Burim HAJDINI Telefoni: +383 (0) 28 538 050

Email: sales@trepcacorporation.com Faksi: +383 (0) 28 539 202

www.trepcacorporation.com

Cdo palé e interesuar mund té béjé ankesé prané Autoritetit Kontraktues, né bazé té nenit 14 te
Rregulloren pér dhénie me qira te pronés sé paluajtshme té Trep¢és Sh.A. me numér protokolli
119 date 11.01.2021.

Republika e Kosovés
Republika Kosova-Republic of Kosovo

Qeveria -Vlada-Governnent
Ministria e Drejtésisé-Ministraskvo Pravde-Ministry of Justice

Agjencia pér Administrimin e Pasurisé sé Sekuestruar dhe té Konfiskuar / Agencija za
Upravljane Zoplenjenom i Konfiskovanom Imovinom/Agency for Administration of
Sequestrated and Confiscated Assets

Ftesé pér Ankand Publik

Daté 10.11.2022
011/2022

Referenca: AAPSK —

AAPSK- njofton t& gjithé t& interesuarit se ofron pér shitje mallin si né vijim, sipas 1éndés sé paraqitura mé

poshté:
Nr | Pérshkrimi Sasia/copé Cmimi Cmimi nga Cmimi total €
Fillestar/copé | ofertuesi
1 | Rimorkio Trailor S33 EN 14, ngjyre e hirit 1 copé 1,300.00€
pér skrap pér skrap
2 | VW Golf 2, viti i prodhimit 1985, ngjyre e 1 copé 232.00€
hirit-pér skrap pér skrap
3 | VW Golf 2, viti i prodhimit 1989,benzin, 1 copé 232.00€
ngjyre e kalter -pér skrap pér skrap
4 | VW Golf 2, viti i prodhimit 1989,benzin, 1 copé 232.00€
ngjyre e kalter -pér skrap pér skrap
5 | VW Golf 3, ngjyre e gjelber-pér skrap 1 copé 300.00€
pér skrap
6 | Furgon- Mercedes Benz 312, viti i 1 copé 400.00€
prodhimit 1999,ngjyre e bardhé -pér skrap pér skrap
7 | Rimorkio pa targa- pér skrap. 1 copé 200.00€
pér skrap

Oferta e nénshkruar, vulosur dhe e mbyllur né zarf duhet t& dorézohen mé sé largu deri mé 17.11.2022 né ora
11:00h, né lokalet ¢ AAPSK-sé, né adresén: Depo e Agjencisé Rr. Bajram Babhtiri (ish Kazerma e FSK-se)
fshati Llukar KK Prishting.

Té interesuarit mallin mund ta shikojné me daté: 17.11.2022, prej orés 10:00-11:00 né Depon e Agjencisé né
fshatin Llukar KK Prishting.

Pasurit e sekuestruar ose te konfiskuara ne kété procedure shitje procedohen pér shitje, me ¢gmimin e larté cekur
né gjendjen si¢ jané. Té drejté pjesémarrjeje kané t& gjithé personat fizik dhe juridik. Personat juridik t& cilét
marrin pjesé duhet qé me veti t& sjellin Certifikatén e regjistrimit t& biznesit, kurse personat fizik kopjen e
letérnjoftimit personal. Fitues do té jeté oferta e ofruar me ¢mimin mé t& larté. T¢ interesuarit mund t€ térheqin
dokumentacionin e ankandit-listén e artikujve né zyrén nr 1012, prej orés 08:00-16:00, ose mund t& shkarkohen
né web fagen e AAPSK-se ,né: https://md.rks-gov.net/ Né zarf té shkruhet pér: AAPSK, Sektori i Shitjes; oferta
mos t& hapet para orés 11:00.

Adresa: Ministria e Drejtésisé, Agjencia pér Administrimin e Pasurisé s¢ Sekuestruar dhe t&¢ Konfiskuar Ish
Pallati i Rilindjes, kati 10, Divizioni i Shitjes nr. 1012, Prishting, tel 038 200 18 051

Oferte pér shitjen e patundshmerise

Zija (Gjimshit) Bilalli nga Dragashi ( Brrut ) me adres banimi Rr.
Meleq Begu nr.23 Prizren i cili eshte bashkepronar ne pjesen prej
1/2 e pjeses ideale te patundshmeris , me numer te Njesis
kadastrale P- 71813068 - 02460 -0 ne vendin e quajtur " Partizani
" Toke ndertimore 239m2 obor dhe 1.90m2 shtepi - Ndertese ,
me siperfage te pergjithshme prej 429m2 zona Kadastrale
Prizren.

Nga pjesa e vet ideale ofron per shitje siperfagen e pergjithshme
prej 214.5m2 (apol/2e

pjeses ideale) te patundshmerise me te dhenat si me lart, ne
shumen e pergjithshme prej 250.000 ( me shkronja : Dyqinde e
Pesedhjete Mij euro ) ,

Prizren . 11.11.2022

Ofertuesi :

Zija ( Gjimshit ) Bilalli

5] Gjej PUNE

* Lajme nga tregu i punes
» Shérbime shkrimi
Gjej Puné ofron shérbime <keil

drejté pérgaditjes sé:

- CV-sé
- Letrén Motivuese

Parapregaditje pér intervisté = 7 interyiew 53;0&1[s
experience curriculum cover

resuimme

time

www . facebook.com/gjejpuneshpejte

>> SHPALLJE TE VOGLA <<

- D.PH “ABA” llir Tuli B.l. shpall té
pavlefshme certifikatén e TVSH-s€, me
nr. 330279621.

- Léshoj garsonjer me gira né lagjen
Ulpiana kati i paré. Banesa éshté e
mobiluar dhe i plotéson té gjitha kushtet
pér banim, preferohet pér njé gift apo tre
studenté, mund té merret pér kohé té
shkurt apo té gjaté. Cmimi éshté 180 Euro.
Tel: 044-812-875.

- Mishtore “Meli” SH.P.K. shpall té
pavlefshme certifikatén e biznesit me
nr. 811932038.

- Dr. Azem Spahiu shpall té pavlefshme
Licencén e Mjekésisé Familjare té
|éshuar nga Ministria e Shéndetésisé
s€ Kosovés me nr. KO-00787-01-21
daté 24.11.2017/ 24.11.2022.

- Urgjentisht kérkoj njé banesé me gera
ne Prishtine. Banesa duhet té keté 1 ose 2
dhoma gjumi e mobiluar ose béné edhe

e pa mobiluar. Cmimi prej: 200-250 €.
Tel: 045-660-188

- Dren Ahmeti shpall té pavlefshme
diplomén e masterit-it, t&¢ FNA-sé,
Prishtiné.

- Léshoj lokalin mé gjira. Lokali Eshté i pasitur
mé té gjitha kushtet pércjellése. Lokali
giendet né lagjen e Boshnjakéve né
Mitrovicé. Pér informata mé té hollésishme
mund té na kontaktoni né kété numér té
telefonit:049-392-275

- Lumturije Zherka nga Gjakova shpall
té pavlefshme diplomén e SH.M.E
“Kadri Kusari”, Gjakové.
- Boré Shehu nga Gjakova shpall té
pavlefshme diplomén e Gjimnazit
“Hajdar Dushi”, Gjakové.

- Léshoj banesé me gira né Lagjen Dardania
afér "Bill Clintonit", kati treté, banesa
posedon té gjitha kushtet elementare, dy
dhoma, kuzhiné e veganet me pamje nga
parku me ¢mim sipas marréveshjes
tel: 045-891-338 ose 049-616-139

- Valon Azemaj nga Gjakova shpall té
pavlefshme déftesén e ploté té SH.FM
“Selman Riza”, nga klasa e —I- deri —VIII-
, Gjakové.

- Léshoj banesén me gira né lagjen Bregu
i Diellit te Furra "Qerimi2", i ka dy dhoma
té fietjes, sallon me kuzhing, shpajz dhe
dy ballkona. Pér info 044/332-640.

- Valon Azemaj nga Gjakova shpall té
pavlefshme déftesén e klasés sé —IX- té
SH.M.T “Nexhmedin Nixha”, Gjakoveé.

ANNOUNCING THE 2017
QUALITY & SALES AWARDS

Quality & Sales Award Recipients

[Listed in alphabetical order]

s ARC Refreshments Corporation- Antipole Philippines, Quality

* Embotelladaora Central S.A Paraguay, (Quality

* Fabrica de Bebidas Gaseosas Salvavidas S.A. Guatemala, Qualtiy
 Fluidi Sh.pk. Kosovo, Quality

* Industria e Comercio de Bebidas Funada Ltda Brazil, Quality

* Interbrand S.AL. Lebanon, Sales

#* Kofola CeskoSlovensko as. Czech Republic, Quality

% 0bi Zulol CJSC Tajikistan, Quality

 Partex Sales sales Beverages Ltd. Bangladesh, Quality

¥ Soft Drinks Georgia Georgia, Sales




